
				இப்பக்கம் மெய்ப்பு பார்க்கப்படவில்லை
102 : சிந்தாநதி
இது சாக்கில் இதேபோல், மற்றொரு சம்பவத்தையும் சொல்லி விடுகிறேன்.
மேற்கூறிய சம்பவத்துக்குப் பின்னர்தான். 'ஹிந்துஸ் தான் வாரப் பத்திரிகைக்கு ஒரு கதை அனுப்பியிருந் தேன். பத்து, பன்னிரண்டு நாட்கள் கழித்து அதன் விதியை அறியச் சென்றேன்.
"உங்களை ஆசிரியர் பார்க்க விரும்புகிறார்."
உள் அறையில் ஆசிரியர் உட்கார்ந்திருந்தார்.
"உட்காருங்கள். ஹல்ம், Yes, Mr. ராமாமிருதம், உங்கள் கதை துறவு மொழி பெயர்ப்பா, தழுவலா? Be frank with me you are a young man. 2.Éoeir 5603 original eggs இல்லாவிட்டாலும் பரவாயில்லை. இவ்வளவு நன்றாக, புதுமையான டெக்னிக்கோடு அமைந்திருக்கும் ஒரு விஷ யத்தை வெளியிடுவதற்கு எனக்கு இஷ்டம், சந்தோஷம். ஆனால் ஒரிஜினலை அக்னாலட்ஜ் பண்ணி விட்டால், நல்லது. பின்னால் சிக்கலுக்கு வழியில்லாமல் பார்த்துக் கொள்ள வேண்டும் அல்லவா ?”
இது எப்படி! ஆகவே ஒன்று. உள் பொறியை அவிக்க மழைத்துளி வேண்டுமென்பது கூட இல்லை. விரல் துணித்தெறிப்பே போதும். நண்பனே, உன் கொழுந்தைக் காப்பாற்ற வேண்டுமானால் பொங்கியெழும் ரோசத்தை சுரனை கெட்ட அழும்பாக மாற்றிக்கொண்டு, உன் முதுகு எலும்பைப் பலப்படுத்திக் கொள்.
பின்னர், ஒரு சமயம், மைலாப்பூரில் ஒரு வீட்டில் அப்பா என் கூட்டம்! இது என்ன சினிமா காrயா, கலியானமா? இல்லை, மணிக்கொடி எழுத்தாளர்களைச் சந்திக்க வந்தவர்கள். இவர்களில் முக்காலே மூணு வீசம் பேருக்கு மேல், இவர்களுக்கும் எழுத்துக்கும் வாசகர் என்கிற முறையிலேனும் சம்பந்தம் இருக்குமோ,

